
GOUVÈNÈ CUOMO INOGIRE NOUVO UB MEDICAL SCHOOL 

 

Bilding lan pral yon pati sant anba-lavil la pou swen medikal premye klas 

 

Jodi a, Gouvènè Andrew M. Cuomo te inogire bilding lekòl lamedsin University of Buffalo dènye modèl ki 

koute $375 milyon dola. Nouvo Lekòl Lamedsin ak Byomedikal UB ki pwograme pou louvri nan sezon 

lotòn 2016 se yon pwojè poto-mitan nan istwa inivèsite a ak nan efò minisipalite vil la pou re-envesti 

poukont li kòm yon destinasyon pou swen sante klas mondyal. Bilding ki gen uit etaj ak 540.000 pye 

kare, se premye pwojè ki finanse anba pwogram Sibvansyon NYSUNY2020 Challenge Grant, yon pwojè 

enpòtan Gouvènè a mete anplas nan ane 2011 pou bay prim ankourajman pou plan devlopman 

ekonomik depi anwo pou rive anba, apa, ak alontèm sou kanpis SUNY ak nan kominote toupre yo.  

 

Gouvènè Cuomo di konsa, “Inogirasyon jodi yon nouvo lekòl lamedsin isit la nan University of Buffalo se 

yon lòt demonstrasyon angajman eta a pou lanse Lwès New York epi pou fè Buffalo vin pi fò ankò pase jan 

li te ye anvan. Rejyon Lwès New York ap vin youn nan premye kote nasyon an pou sante ak syans medikal, 

epi nouvo lekòl sa a pral jwe yon wòl enpòtan nan pote elèv lamedsin ki pi bon ak pi briyan, pwofesè, 

chèchè ak doktè isit la nan Buffalo. Nan ane 2011, nou te lanse Pwogram NYSUNY2020 Challenge Grant 

paske nou te kwè inivèsite tankou UB te kapab sèvi kòm yon sant pou kreyasyon djòb, kwasans ekonomik 

ak lansman kominote a. Avèk inogirasyon jodi a, n ap kontinye wè vizyon sa a vin yon reyalite.” 

 

Nouvo lekòl lamedsin nan pral bay yon edikasyon klinik ki amelyore anpil pou etidyan medikal UB nan 

rechèch dènye modèl ak nan laboratwa similasyon ak nan sinèji avèk patnè Buffalo Niagara Medical Campus 

(BNMC). L ap pwodui nouvo rechèch k ap mennen nan avansman nan tretman medikal ak teknoloji, epitou l 

ap kreye opòtinite pou devlope nouvo endistri byomedikal rejyon an. Katye ki toupre a pral jwenn avantaj 

avèk aksè nan klinik yo, disponiblite anpil santèn nouvo djòb ak yon lansman jeneral zòn nan.  

 

Pwojè lekòl lamedsin sa a se pi gwo pwojè konstwiksyon apa nan 167 ane inivèsite a epi li se yon etap 

enpòtan nan plan UB 2020 pou kontinye rechèch k ap satisfè bezwen enpòtan sosyete a, pou bay 

etidyan yo eksperyans edikasyon nan transfòmasyon epi pou angaje avèk kominote lokal yo ak kominote 

mondyal yo.  

Avèk nouvo lekòl lamedsin nan, UB pral anboche 100 nouvo pwofesè medikal epi yo pral ogmante 

kantite etidyan ki nan klas lekòl lamedsin nan ant 140 ak 180 etidyan. Rive nouvo talan medikal UB pral 

bay rejyon an aksè nan espesyalite klinik siplemantè ak swen sante dènye modèl.  

 

Majistra Byron Brown di konsa, “Buffalo kontinye ap vin pi fò, epi inogirasyon jodi a pou nouvo lekòl 

lamedsin University at Buffalo ki koute $375 milyon dola pwouve sa. Sipò Gouvènè Cuomo pou pwojè sa 

a pral ede mennen nan yon nouvo epòk edikasyon medikal ak swen sante kalite siperyè nan Buffalo. 

Pote nouvo lekòl lamedsin nan kanpis medikal k ap grandi vit anba-lavil la ap fè bon sans pou devlopman 

ekonomik. L ap fè vil nou an yon von kote atraktif ak konpetitif pou moun yo resevwa edikasyon 

medikal, pou byen amelyore aksè nan swen sante a nan rejyon an – sitou pou sitwayen ki pa touche ase 

revni epi ki pa jwenn ase sèvis – epi l ap pote anpil milye moun nan anba-lavil Buffalo chak jou, pou 

ranfòse baz vil nou an.” 

 

Chanselye SUNY, Namncy L. Zimpher, di konsa, “Inogirasyon jodi a make yon moman enteresan nan 

istwa SUNY. UB School of Medicine and Biomedical Sciences pral yon sipò pou kòmanse aktivite rechèch 

ak dekouvèt, yon destinasyon pou etidyan ak pwofesè toupatou nan New York epi toupatou nan lemonn 

ki vle etidye, anseye, epi pratike lamedsin nan nivo siperyè, ak yon abri sèten k ap bay lespwa pou 

pasyan yo.” 

 

Prezidan UB, Satish K. Tripathi, di konsa, “Inogirasyon sa a se yon moman enpòtan pou UB ak rejyon  nou 

an. Nouvo lekòl lamedsin nan ap gen ladan tout eleman debaz vizyon UB 2020—pou avanse rechèch ak 

dekouvèt k ap bay repons pou pwoblèm enpòtan nou genyen nan lemonn 21yèm syèk la, pou prepare 

elèv nou yo pou yo vin dirijan global nan monn sa a, epi pou angaje yo menm pi plis yon fason efikas 

avèk pi gwo kominote nou yo. Lè nou mete lekòl lamedsin nan anba-lavil la sa pral ede nou reyalize 

vizyon ekselans inivèsite nou an lè yon avanse swen sante pasyan yo, kreye nouvo dekouvèt medikal, 

bay edikasyon medikal klas mondyal, epi ede lanse anba-lavil Buffalo.” 

 

Michael E. Cain, MD, vis-prezidan pou syans sante ak dwayen lekòl lamedsin UB, di konsa, “Jodi a, nou 

inogire pou pi plis pase yon nouvo bilding. Jodi a, nou make kòmansman yon epòk tounèf pou lekòl 

lamedsin nan, pou UB, pou vil Buffalo ak pou Lwès New York. Lè nou mete lekòl lamedsin nan toupre 

lopital nou ak patnè rechèch nou yo nan Buffalo Niagara Medical Campus sa ap pèmèt UB sipòte, pou 

premye fwa nan istwa li, yon sant sante akademik konplè, pou kreye yon destinasyon swen sante sou ki 

kapab konpare avèk Pittsburgh, Cleveland ak St. Louis. Objektif nou se pou aktivite nouvo dekouvèt ak 

konesans, tout pou objektif pou avanse swen sante a.” 

 

Se HOK, yon antrepriz plan global, achitekti, jeni ak planifikasyon, ki te fè plan bilding nan. Òganizasyon 

kominotè yo, tankou Allentown Association ak Orchard Community Initiative, yon gwoup sitwayen ki 

baze nan Fruit Belt, te bay remak enpòtan ak kontribisyon nan plan an.  

 

Patikilarite bilding nan gen ladan yon atriyòm an vit sèt etap ki asosye avèk de fondasyon an fòm L 

bilding nan ak yon tè kwit ak fasad parapli. Anplis laboratwa rechèch dènye modèl la ak salklas yo, nouvo 

bilding nan pral gen ladan sant similasyon avanse pou swen pasyan jeneral ak fòmasyon chirijikal ak 

chiriji wobo.  

 

Yo pral bati lekòl lamedsin anba-lavil la anlè yon nouvo estasyon Allen/Hospital Metro pou asire 

koneksyon avèk kominote a epi pou ankouraje chwa transpò dirab. 

 

Estasyon tranzit la ak pon ki konekte bilding nan avèk lopital yo ak lòt san swen sante ap fè navigasyon 

lekòl lamedsin pou ale-vini nan enstitisyon patnè BNMC ki pi itil ak pi efikas. Edikasyon klinik, swen 

pasyan ak rechèch pral ranfòse anpil kòm yon rezilta nouvo pozisyon lekòl la sou BNMC.  

 

Nouvo lekòl lamedsin nan pral pote yon lòt 2.000 pwofesè, anplwaye ak etidyan nan anba-lavil Buffalo, 

pou aji kòm yon kreyatè enpòtan kwasans ekonomik ak opòtinite kòm vitalite iben tou. 

 

Gilbane LiRo Ventures se manadjè konstwiksyon an. Pwojè konstwiksyon an pral mete òf deyò pita ane 

sa a. Inivèsite a pran bon jan angajman pou patisipasyon minorite- ak biznis fanm posede nan tout 

pwojè konstwiksyon li yo, sa ki annamoni avèk objektif Gouvènè Cuomo ak Eta New York.  

 

Prezidan Tripathi te note inogirasyon sa a se te posib avèk jenewozite anpil patnè inivèsite a, tankou 

First Niagara, ki te bay UB yon pasèl teren 0,85 ak nan espas la. 

